
ஸத்³கு³ருஶ்ரீத்யாக³ப்³ரஹ்மமங்க³ளாஷ்டகம்

ௐ
।ஶ்ரீராமஜயம் ।
। ௐ ஸத்³கு³ருஶ்ரீத்யாக³ராஜஸ்வாமிநே நமோ நம: ।
॥ஸத்³கு³ருஶ்ரீத்யாக³ப்³ரஹ்மமங்க³ளாஷ்டகம் ॥
ௐ ராக³ராஜாய வித்³மஹே ரக்திரூபாய தீ⁴மஹி ।
தந்நஸ்த்யாக:³ ப்ரசோத³யாத் ॥
அத² மங்க³ளாஷ்டகம் ।
ௐ
ஸத்³கு³ருஶ்ரீத்யாக³ப்³ரஹ்மமங்க³ளாஷ்டகம் ।
நாத³ப்³ரஹ்மாவதாராய ராமஸ்வாராமகா³நிநே ।
ராக³ஸ்வரலயாதா⁴ய த்யாக³ராஜாய மங்க³ளம் ॥ 1॥
ஸங்கீ³தயோக³ஶ்ரேஷ்டா²ய ஸத்கீர்தநஸுகீர்தயே ।
ஸங்கீ³தகு³ருதே³வாய த்யாக³ராஜாய மங்க³ளம் ॥ 2॥
ரிபுபீ⁴ஷணகே³யாய ரீயமாணஸ்வராத³யே ।
ருத்³ராதீ⁴ஶநுதீஶாய த்யாக³ராஜாய மங்க³ளம் ॥ 3॥
க³ங்கா³பாவநகா³நாய கா³ந்த⁴ர்வாத்³பு⁴தகீ³தயே ।
கீ³தமண்ட³லஶோபா⁴ய கு³ருநாதா²ய மங்க³ளம் ॥ 4॥
மங்க³ள்யவாக்ப்ரவாஹாய மாது⁴ர்யமயபா⁴ஷிணே ।
மௌநோபதே³ஶபோ³தா⁴ய த்யாக³ராஜாய மங்க³ளம் ॥ 5॥
பஞ்சாபகோ³தி³தார்காய பரேஶஹரிபார்ஶ்விநே ।
பூர்ணத்வபோ³தி⁴பூஜ்யாய த்யாக³ராஜாய மங்க³ளம் ॥ 6॥
த⁴ந்யஶ்ரீராமராமாய தா⁴மஶ்ரீராமராகி³ணே ।
த்⁴யாதஶ்ரீராமதி³வ்யாய த்யாக³ராஜாய மங்க³ளம் ॥ 7॥

நிஷாத³மித்ரமித்ராய நிஷ்டா²நுக்³ரஹகாரிணே ।
ஸங்கீ³தபுஷ்பாஸாராய த்யாக³ராஜாய மங்க³ளம் ॥ 8॥
ௐ
ௐ தத்ஸதி³தி ஸத்³கு³ருஶ்ரீத்யாக³ப்³ரஹ்மாஷ்டோத்தரஶதத்ரிஶதிபஞ்சஶதி-
ஸஹஸ்ரநாமாவளிபுஷ்பகத³ம்ப³கம் ஶரணாக³திக³த்³யம் மங்க³ளாஷ்டகம்
ச ஸத்³கு³ரோராராத⁴நார்த²ம் புஷ்பாநாமலேக²நீரூபேண கு³ருணைவ ரசிதம் ।

ௐ
ஶுப⁴மஸ்து ।

